Iago – Sut i fyw

Iago - Pennod 1 adnodau 1-8  
Treialon ac anawsterau

Cwestiwn:  Beth yw’r peth cyntaf wyt ti’n dysgu am Iago?

            
“  ______ i Dduw a’r Arglwydd Iesu Grist.” (adn 1)

Wyt ti’n cyfri dy hun yn was i Dduw?  
Pam fod Iago’n medru galw Iesu’n Arglwydd? Beth oedd Iesu’n dysgu amdano’i hun? (Mathew 22:41-45)  

Ar un adeg roedd Iago’n credu fod ei frawd Iesu’n wallgo (Marc 3:21), ond ar ôl i Iesu ddod yn ôl o farw’n fyw daeth i gredu ei fod yn Arglwydd. (1 Corinthiaid 15:7)

Wyt ti’n medru galw Iesu’n Arglwydd ar dy fywyd?  

Beth wyt ti’n dysgu am dy hunan trwy’r geiriau “frodyr a chwiorydd.” (adn 2) Rwyt ti’n rhan o deulu Duw!  Darllena Mathew 12:50 i weld sut mae Iesu’n edrych arnat. 

Wyt ti weithiau’n teimlo fel rhoi’r gorau iddi? Beth yw’r treialon sy’n dy wynebu di? Noda rai ohonyn nhw.

Sut mae diolch am dreialon yn dy helpu i’w hwynebu?  Sut mae’n newid y ffordd byddi di’n meddwl am dreialon?  Beth mae treialon ac anawsterau yn ei wneud i ni fel Cristnogion?  
Mae’n nhw’n rhoi i ni
“y gallu i  ____  ati a pheidio rhoi’r gorau iddi,” (adn 3) 
a’n gwneud yn

       
 “gryf ac aeddfed yn barod ar gyfer unrhyw beth!  (adn 4)

                           ADNOD I’W DYSGU: 

“Mae Duw yn rhoi yn hael i bawb sy’n gofyn, ac yn gwneud hynny heb oedi na phwyntio bys at eu beiau nhw.” (adn 5) 

Wyt ti’n berson sy’n gofyn am ddoethineb gan Dduw fel rhan o dy restr siopa ysbrydol?  
· Sut wyt ti fod i ofyn gan Dduw?  Os byddi’n yn amau wrth ofyn sut un fyddi di? Tebyg i beth hoffet ti fod?  

· Pa rybudd sydd gan Iago i’r rhai sy’n darllen ei lythyr?  
Gweddi: Helpa ni Arglwydd i fod yn weision i ti.  Gwna ni yn ddoeth yn dy bethau di. Ac yn gofyn oddi wrthot, heb amau. Gofynnwn hyn yn dy enw di’n unig.  Amen 

